
Ш Е Ш І М

ҚАЗАҚСТАН  РЕСПУБЛИКАСЫ  АТЫНАН


2015 жылғы 22 желтоқсан


        Сарыағаш қаласы        

Оңтүстiк Қазақстан облысы Сарыағаш аудандық сотының құрамында төрағалық етуші судья З.К.Алсеева, хатшылықта М.Серикбаеваның отыруында, талапкер  «Оңтүстік жарық» жауапкершілігі шектеулі серіктестігінің сенімді М.Даулетованың, жауапкер Н.Куралованың қатысуларымен, сот ғимаратының мәжіліс залында, ашық сот отырысында талапкер «Оңтүстік жарық» жауапкершілігі шектеулі серіктестігінің (бұдан кейін ЖШС) жауапкер Нурсулу Кудайбергеновна Кураловадан қолданылған электр қуатының қарызын және сот шығынды өндіру туралы азаматтық iсiн қарап,

А Н Ы Қ Т А Д Ы:

Талапкер «Оңтүстік жарық» ЖШС-гі сотқа жауапкер Нурсулу Кудайбергеновна Куралова электр қуатын пайдаланып, төлемақысын төлемегені үшін бет есебі бойынша құралған 63 637 теңге қарызды, төленген 939 теңге мемлекеттік баж төлемін және комиссиялық алымға төленген 120 теңгені және 939 теңге шығынды өндіру өндіруді сұрап талап арыз берген, онда жариялылық келісім шарты негізінде «Оңтүстік жарық» ЖШС-гі тұтынушыларға электр қуатын жеткізуге, ал тұтынушылар өз кезегінде тұрмыстық қажеттілікке пайдаланған электр қуатына ақы төлеуге міндеттеме алғандарын, ал тұтынушылар электр қуаты үшін өтемақыны есептік мезгілден кейінгі айдың 07-не дейін төлеуі тиіс екенін, алайда жауапкердің өз міндеттемесін орындамағанын, уақытылы қолданған электр қуаты үшін ақы төлемегенін, қарызды төлеу туралы ұсынысты жауапсыз қалдырғанын, осыдан кейін сотқа жүгінгендерін көрсеткен.

Талапкер «Оңтүстік жарық» жауапкершілігі шектеулі серіктестігінің сенімді өкілі М.Даулетова сотта берген жауабында талап арызын толық қуаттап қанағаттандыруды сұрады. 

Жауапкер Нурсулу Кудайбергеновна Куралова сотқа талап арызды мойындамайтынын, қарыз ақшасы жоқ екенін көрсетіп, талап арызды қанағаттандырусыз қалдыруды сұраған.

Сот талапкер өкілінің уәждерін тыңдап, іс құжаттарын зерделеп, талап арыз төмендегі негіздермен ішінара қанағаттандыруға жатады деп санайды.

Қазақстан Республикасы АК-нің 272, 386-баптарына сәйкес міндеттеме – міндеттеме шарттары мен заң талаптарына сәйкес тиісінше орындалуға тиіс, ал шарт оны жасасқан кезден бастап күшіне енеді және тараптар үшін міндетті болып табылады деп көрсетілген.

Осы Кодекстің 387-бабында тауарлардың, жұмыс пен қызметтің бағасы, сондай-ақ жария шарттың өзге де ережелері тұтынушылардың бәріне бірдей болып белгіленетіні көзделген. 

Сонымен қатар, осы Кодекстің 482-бабында энергиямен жабдықтаушы ұйым абонентте (тұтынушыға) жалғанған желі арқылы энергия беруге міндеттенеді, ал абонент алынған энергия үшін ақы төлеуге, сондай-ақ оны тұтынудың шартта көзделген  режимін сақтауға міндетті екені, энергиямен жабдықтау шарты жария болып табылатыны көрсетілген.

Сот отырысында зерттелген құжаттарға қарағанда тараптар арасында жариялылық келісім шарты негізінде міндеттеме туындаған, ол бойынша энергиямен жабдықтаушы ұйым «Оңтүстік жарық» ЖШС-гі тұтынушыға жалғанған желі арқылы энергия беруге, ал абонент  Н.К.Куралова пайдаланған энергия үшін ақы төлеуге, сондай-ақ тұтынудың шартта көзделген режимін сақтауға міндеттенген.

Іс құжаттарына қарағанда талапкер «Оңтүстік жарық» ЖШС-гі өз міндеттемесін орындаған, ал тұтынушы Н.К.Куралова қолданған электр қуатының ақысын 2015 жылдың қыркүйек айынан бастап төлемеген. Яғни жауапкер өз міндеттемесін тиісті түрде орындамаған. 

Талапкер тарапынан жауапкерге жария шартының талаптарын өрескел бұзғандығы жөнінде ескертпелер жолданған, алайда бұл ескертулердің жауапсыз қалдырылғаны, осы күнге дейін қарыз төленбегені анықталды.    

Шарт ережелері бойынша тұтынылған электр энергия өтемақысы, ай сайын, тұтынушы тапсырған немесе Жеткізуші және Энергия таратушы мекеме өкілдері тіркеген есептесу құралының көрсеткіші негізінде жасалынған есептеме бойынша, есептік мезгілден кейінгі айдың 25-не дейін төленетіні, оған қоса, тұтынушының электр энергиясынан ажыратылғаны оны міндеттеме бойынша орын алған қарызын төлеуден босатпайтыны көрсетілген.

Жауапкердің пайдаланған электр қуаты үшін қарызы 62 578 теңгені құраған, бұл сотта зерттелген іс құжаттарымен толық өз дәлелін табады. Оған қоса, жауапкер талап арызға қарсылық келтірген жоқ. 

Істің мұндай тұрғысында, сот талапкердің талап арызы қанағаттандыруға жатады деген тұжырымға келеді. Яғни жауапкер Н.К.Кураловадан талапкер «Оңтүстік жарық» ЖШС-нің пайдасына электр қуатын пайдаланғаны үшін  62 578 теңге қарыз өндіруге жатады.

Қазақстан Республикасы АІЖК-нің 110-бабына сәйкес, сот жауапкерден талапкердің пайдасына талап қою кезінде төленген 939 теңге мемлекеттік баж және 120 теңге комиссиялық алым бойынша сот шығыны өндіруге жатады.

Талапкер заң қызметіне кеткен шығыны 200 теңгені өндіруді сұраған, алайда бұл шығын кеткен туралы сотқа дәлелдемелерін табыс етпеген, бұл тұрғыда талапкердің талап арызының бұл бөлігі қанағаттандырусыз қалдыруға жатады деп табады.

Жоғарыдағылардың негiзiнде, Қазақстан Республикасы Азаматтық іс жүргізу Кодексінің 217, 221, 223-баптарын басшылыққа алып, сот

Ш Е Ш I М    Е Т Т I : 

Талапкер «Оңтүстік жарық» ЖШС-нің талап арызы ішінара қанағаттандырылсын.

Жауапкер Нурсулу Кудайбергеновна Кураловадан талапкер «Оңтүстік жарық» ЖШС-нің пайдасына 62 578 (алпыс екі мың бес жүз жетпіс сегіз) теңге қарызы, 1059 теңге мемлекеттік алым, барлығы 63 637 (алпыс үш мың алты жүз отыз жеті) теңге өндірілсін, талап арыздың қалған бөлігі қанағаттандырусыз қалдырылсын.

Шешімге наразы тарап шешім көшірмесі табыс етілген күннен бастап он бес күн ішінде Сарыағаш аудандық соты арқылы Оңтүстік Қазақстан облыстық сотының азаматтық және әкімшілік істер жөніндегі апелляциялық сот алқасына шағым беруге, наразылық келтіруге құқылы. 

Судья


 

қ о л ы


З.Алсеева

Көшірмесі дұрыс, судья                         



З.Алсеева

Анықтама

Шешім заңды күшіне енген жоқ.

Берілген күні “___” ___________2015 жылы

Шешім “___” ___________2015 жылы заңды күшіне енді.

Судья:
                               
      З.Алсеева

Берілген күні “___” ___________2015 жылы
